შრომითი მიგრაცია
შრომითი მიგრაცია საქართველოს მოსახლეობისა და ხელისუფლებისათვის ერთ-ერთ ძირითად აქტუალურ გამოწვევას წარმოადგენს. 
განსაკუთრებით დიდია საქართველოდან ემიგრაციის მასშტაბები: ოფიციალური სტატისტიკის მიხედვით, 1989-2014 წლებში, საქართველოს მოსახლეობის რაოდენობა ემიგრაციის ხარჯზე თითქმის 2 მლნ კაცით შემცირდა.  რა თქმა უნდა, ემიგრანტებიდან ყველა არ არის შრომითი ემიგრანტი და მათ შორის არიან ისეთებიც, რომლებიც სხვა ქვეყნებში (მათ შორის ისტორიულ სამშობლოში) მუდმივად საცხოვრებლად ან სასწავლებლად წავიდნენ, მაგრამ ექსპერტული შეფასებით, ემიგრანტთა სულ ცოტა 60% (1 მლნ 200 ათასი კაცი) საქართველოდან შრომითი ემიგრანტია. ეს ციფრი ხშირად სპეციალისტთა კამათის საგანია (სახელდება სხვადასხვა ციფრები - 120 ათასიდან 2 მლნ კაცამდე), მაგრამ ფაქტია, რომ ფაქტობრივად არ დარჩენილა საქართველოს არცერთი კუთხე, მუნიციპალიტეტი, მოსახლეობის არცერთი ჯგუფი, რომელსაც შრომითი ემიგრაცია ამა თუ იმ სახით არ შეეხო. 
არალეგალური შრომითი ემიგრაცია პრობლემებს უქმნის მიმღებ ქვეყნებსაც, რის გამოც ხდება ჩვენი თანამემამულეების იძულებითი დაბრუნება (დეპორტიაცია, რეადმისია). იძულებითი დაბრუნება კი არსებითად ამძიმებს ემიგრანტების ისედაც მძიმე ეკონომიკურ მდგომარეობას.  კვლევების მიხედვით, საქართველოდან შრომითი ემიგრანტების ნახევარზე მეტი საზღვარგარეთ წასასვლელად ვალს იღებს, ან ჰყიდის ქონებას.  ეს უკანასკნელი განსაკუთრებით დიდი რისკის შემცველია, ვინაიდან წარუმატებელი ემიგრაციის შემთხვევაში სამშობლოში დაბრუნებისას მიგრანტს და მის ოჯახს გამორჩეულად რთულ პირობეში აყენებს. ასეთ ადამიანთა სტატისტიკა, სამწუხაროდ, არ არსებობს, თუმცა პრაქტიკა მოწმობს, რომ მათი რიცხვი არცთუ მცირეა და ისინი ემატებიან „უსახლკაროთა“ კატეგორიას, რომელიც საქართველოში მზარდი ტენდენციით ხასიათდება.
საქართველოსთვის სულ უფრო აქტუალური ხდება შრომითი იმიგრაციის პრობლემაც. ვინაიდან დღეისათვის საქართველოში მოქმედი შრომითი იმიგრაციის მარეგულირებელი კანონმდებლობა არის ზედმეტად ლიბერალური და არ ითვალისწინებს მის მიერ დაწესებული ვალდებულებების შეუსრულებლობის გამო არანაირ პასუხისმგებლობას, არ არსებობს სრულყოფილი ინფორმაცია საქართველოში მყოფი უცხოელების საქმიანობის შესახებ, თუმცა ცნობილია ის ფაქტი, რომ მათი უმრავლესობა ასევე არალეგალურად არის დასაქმებული და არსებობს მათი უფლებების დაცვის საჭიროებაც. ამ პროცესების თვითდინებაზე მიშვება საკმაოდ დიდი რისკების შემცველია როგორც ეკონომიკური, ისე პოლიტიკური თვალსაზრისით. 
მოსალოდნელი ტენდენციები
· არალეგალური შრომითი ემიგრაცია საქართველოსთვის კვლევ რჩება აქტუალურ გამოწვევად, ვინაიდან არ მცირდება მასშტაბები და არ იცვლება მისი ხასიათი. უფრო მეტიც, ევროკავშირთან უვიზო რეჟიმის ამოქმედების კვალობაზე, არსებობს რეალური რისკი, რომ ჩვენი თანამემამულეები ამ გზით შეეცდებიან ევროკავშირის ქვეყნებში გასვლას და იქ არალეგალურად დასაქმებას (როგორც ცნობილია, უვიზო რეჟიმი არ ითვალისწინებს ევროკავშირის ქვეყნებში ლეგალურად დასაქმების შესაძლებლობას). ამან კი შეიძლება "შეჩერების მექანიზმის" ამოქმედებას შეუწყოს ხელი. ამასთან, ევროკავშირში საიმიგრაციო პოლიტიკის გამკაცრების გამო, გაიზრდება ემიგრანტების საქართველოში იძულებით დაბრუნების შემთხვევები თანმდევი ნეგატიური პროცესებით (საქართველოსა და ევროკავშირს შორის უვიზო მიმოცვლის ამოქმედების შემდგომ საგრძნობლად გაიზარდა არალეგალური მიგრაციის, განსაკუთრებით კი უსაფუძვლოდ საქართველოს მოქალაქეების მხრიდან თავშესაფრის მოთხოვნის შემთხვევები, რაზეც არაერთხელ გაფრთხილება და საკმაოდ მწვავე წერილობითი პოზიცია დააფიქსირეს ევროკავშირის სხვადასხვა წერვმა სახელმწიფოებმა (მაგ.: გერმმანია, შვეიცარია, შვედეთი და ა.შ)).
· საქართველოში დღეს მოქმედი უაღრესად ლიბერალური იმიგრაციული პოლიტიკის პირობებში და რეგიონში მიმდინარე პოლიტიკური პროცესების გავლენით, ასევე ქვეყნის ეკონომიკური და სოციალური მიმზიდველობის ზრდის კვალობაზე, მოსალოდნელია საქართველოში უცხოელთა შემოდინების მატება, მათ შორის დასაქმების მიზნით, რაც გაამწვავებს ქვეყანაში უმუშევრობის პრობლემას და მის თანმდევ ნეგატიურ სოციალურ-ეკონომიკურ პროცესებს. 
შედარებით მაღალი შემოსავლისა და ცხოვრების უკეთესი პირობების მქონე ქვეყნებისაკენ ბუნებრივი ლტოლვა ასტიმულირებს მოსახლეობის გარკვეული ნაწილის საზღვარგარეთ წასვლას. ეს ობიექტური რეალობაა და მხოლოდ ”სამშობლოში დარჩენისა” თუ ”სამშობლოში დაბრუნების” მოწოდებით, ვერ მოხდება ემიგრაციის შემცირება. ამიტომ, განვითარების თანამედროვე ეტაპზე, საქართველოს ხელისუფლებისა და საზოგადოების საზრუნავი უნდა იყოს როგორც ისე მიგრაციული პროცესების ოპტიმალურად მართვა იმის გათვალისწინებით, რომ მიგრაციიდან მეტი სარგებელი მიიღოს პროცესში მონაწილე ყველა მხარემ. 
სახელმწიფოს მხრიდან დროებითი შრომითი (მათ შორის ცირკულარული) მიგრაციის მხარდაჭერის შემთხვევაში, საქართველოსთვის მოსალოდნელი დადებითი შედეგებია:
· არალეგალური მიგრაციის ლეგალურ ჩარჩოებში მოქცევა და არალეგალურ მიგრაციასთან დაკავშირებული რისკების შემცირება;
· შრომითი მიგრანტების უფლებების დაცვის შესაძლებლობების გაზრდა;
· ჭარბი სამუშაო ძალის საზღვარგარეთ დროებითი დასაქმება და ქვეყნის შიგნით უმუშევრობის პრობლემის შერბილება;
· შრომითი ემიგრანტების შემოსავლების ზრდა (ლეგალური დასაქმების შემთხვევაში მათი ხელფასი არ უნდა იყოს ადგილობრივი მომუშავის ხელფასზე ნაკლები) და ფულადი გზავნილების მატება (რაც, თავის მხრივ, ქვეყანაში სიღარიბის შემცირებას უწყობს ხელს);
· ფულადი გზავნილების საინვესტიციო პოტენციალის გაზრდა („მეტი შემოსავალი - მეტი დანაზოგი“) და მათი გამოყენება ქვეყნის ეკონომიკური განვითარების დაჩქარებისათვის;
· უცხოეთში მუშაობისას დაგროვილი ცოდნისა და გამოცდილების, ახალი საწარმოო და ორგანიზაციული უნარების იმპორტი სამშობლოში დაბრუნებისას;
· ხანგრძლივ შრომით ემიგრაციასთან დაკავშირებული დემოგრაფიული და სოციალურ-ფსიქოლოგიური პრობლემების შემსუბუქება;
· არალეგალურ მიგრაციასთან დაკავშირებული კრიმინალის შემცირება;
· მიმღებ და დონორ ქვეყნებს შორის ეკონომიკური კავშირების განვითარების ხელშეწყობა;
· ევროკავშირთან უვიზო მიმოსვლის პირობების დაცვის ხელშეწყობა და „შეჩერების მექანიზმის“ ამოქმედების ალბათობის მინიმუმამდე დაყვანა.

საზღვარგარეთ დროებით დასაქმების სქემების სათანადო მენეჯმენტის პირობებში შესაძლებელია ასევე საქართველოს შრომის ბაზარზე დეფიციტური პროფესიის სამუშაო ძალის ქვეყნიდან გადინებისა და საქართველოს მოქალაქეების საზღვარგარეთ მუდმივად დარჩენის საფრთხის შემცირება.
არალეგალურ მიგრაციასთან ბრძოლა და ლეგალური მიგრაციის წახალისება საქართველო-ევროკავშირის ურთიერთობების ერთ-ერთ მნიშვნელოვან მიმართულებას წარმოადგენს „პარტნიორობა მობილობისათვის" (Mobility Partnership) ფარგლებში. ეს მიმართულება აისახა „საქართველოს 2013-2015 წლების მიგრაციის სტრატეგიაში“ და გაგრძელაბა ჰპოვა „საქართველოს 2016-2020 წლების მიგრაციის სტრატეგიაში“. აღნიშნული სტრატეგიები და მათი განხორციელების სამოქმედო გეგმები დაედო საფუძვლად შრომითი მიგრაციის რეგულირების საკანონმდებლო ბაზის შექმნას. 
ყოველივე ზემოაღნიშნული ადასტურებს საქართველოს სახელმწიფოს მხრიდან აქტიური ნაბიჯების გადადგმის საჭიროებას დროებითი შრომითი მიგრაციის რეგულირებისა და ამ სფეროში სახელმწიფოთაშორისი თანამშრომლობის განსავითარებლად. 

საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროსა და შრომითი მიგრაციის მართვის სფეროში ჩართული სხვა სახელმწიფო უწყებების მხრიდან ზემოაღნიშნული  მიზნების მისაღწევად, საჭიროა შემდეგი აქტივობების განხორციელება:
· შრომითი ემიგრაციის მარეგულირებელი აქტების დახვეწა, რაც ხელს შეუწყობს შრომითი ემიგრაციის შესახებ სრულყოფილი საინფორმაციო ბაზის შექმნასა და საზღვარგარეთ დასაქმებული საქართველოს მოქალაქეების უფლებების დაცვას;
· დროებითი ლეგალური შრომითი მიგრაციის მიმართულებით სახელმწიფოთაშორისი თანამშრომლობის გაძლიერება;
· ადგილობრივი სამუშო ძალის პოტენციალის შესწავლა და გაზრდა;
· მოსახლეობისა და დაინტერესებული კერძო სტრუქტურებისათვის ლეგალური შრომითი ემიგრაციის შესაძლებლობების შესახებ საინფორმაციო კამპანიების წარმოება მათი შემდგომი დაინტერესებისა და ჩართულობის მიზნით;



დაგეგმილი აქტივობები შრომთი მიგრაციის მარეგულირებელი აქტების სრულყოფის მიზნით

ამ ეტაპზე საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო გეგმავს მიგრაციის საკითხთა სამთავრობო კომისიის ფარგლებში შექმნას ახალი სამუშაო ჯგუფი, რომელიც დაიწყებს მუშაობას საქართველოში შრომითი მიგრაციის მარეგულირებელი აქტების სრულყოფაზე მუშაობას. სამშაო ჯგუფის აქცენტი გაკეთდება:
[bookmark: _GoBack]1. საქართველოში იმ კერძო დასაქმების სააგენტოების ლიცენზირება, რომელთა საქმიანობა უკავშირდება საქართველოს მოქალქეების საზღვარგარეთ დასაქმებას.
შენიშვნა: აღნიშნული საკითხის მნიშვნელობა გამოწვეულია ამ სფეროში მოქმედი არაკეთილსინდისიერი ორგანიზაციების დიდი ოდენობა, რომლებიც ხელ უწყობენ ჩვენი მოქალქეების არალეგალურ ემიგრაციას და არ უზრუნველყოფენ მათი უფლებების დაცვას.
ასევე ამ სფეროს წარმატებული რეგულირებისა და ბაზარზე არსებული კეთილსინდისიერი ორგანიზაციების შემთხვევაში, გაჩბდება კერძო დასაქმებსი სააგენტოების ცირცკულარული მიგრაციის სქემებში ჩართვის შესაძლებლობა (რასაც უზრუნველყოფს საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო).
2. შრომთი იმიგრაციის რეგულირების გაუმჯობესება.
შენიშვნა: აღნიშნული საკითხის მნიშვნელობა გამოწვეულია საქართველოში შრომითი იმიგრაციის მარეგულირებელი აქტის ნაკლებ ეფექტურობით (აღიშნული რეგულაცია ვერ უზრუნველყოფს საქართველოში შრომითი იმიგრაციის შესახებ ინფორმაციის მოგროვებას) და ასევე საქართველოში შრომითი იმიგრანტების რაოდენობის ზრდით.
ამ სფეროს სწორი რეგულირება შესაძლებლობას მოგვცემს დავიცვათ საკტარი შრომის ბაზარი და ასევე ხელი შევუწყოთ საქართველოში კანონიერად დასაქმებული უცხოელების უფლებების დაცვას.
3. სხვა მნიშვნელოვანი საკითხები რმელიც წარმოიშობა სამუშაო პროცესში.
